Agadraporto de la sekretario por la 2020a jaro
Mardon la 20an de julio 2021
Februare: La Ekspozicio pri L.L. Zamenhof. organizita en la Sinagogo de Goricio kunlabore kun la Asocio Amikoj de Israelo kaj sub patroneco de la Komonumo de Goricio, estis fermita la 27an de februaro 2020

Maje: Ankaŭ en 2020 TEA petis libran subvencion al la Fondaĵo Biblioteko Apogo Bachrich – UEA por nia biblioteko. Ni ricevis 5, laste eldonitajn, E-librojn kaj KD-on pri Centra Oficejo.
Aŭguste: La 30an de aŭgusto, en la Kafejo San Marco, organizita de Gabriella Valera Gruber, reprezente de la Asocio Poezio kaj Solidareco, ni partoprenis la 10an Feston de Kulturoj en Triesto. Estis legitaj poeziaĵoj de diversaj aŭtoroj, en la angla, germana, hispana, itala, slovena, esperanta lingvoj kaj eĉ en la napola kaj triesta dialektoj. Estis farita tre ĉarma libreto, pli ol 40-paĝa pri la tuta evento, kies enhavo konsistas el la legitaj poeziaĵoj, kun koncerna, eventuala traduko, al la itala. Ĝi baldaŭ disponeblos ankaŭ en TEA, en presita formo. En tiu ĉi okazo E. Ackermann estis intervjuita de vojaĝanta ĵurnalisto, kiu pretigis videojn videblajn en fejsbuko kaj youtube. 

Septembre: Ni ricevis inviton de la Muzeo de Kafo, Trieste, traduki ilian broŝuron al Esperanto, okaze de la Monda tago de kafo kaj enkadre de ilia kunlaboro kun la Muzej Kofe de Sankta Peterburgo. Virtuala renkontiĝo inter tiuj muzeoj okazis la unuan de oktobro 2020.
Septembre: Ekde la 8a de septembro, iniciate de Elda Doerfler, prezidanto de Elf-Arek, komenciĝis kunlaborado kun la reta revuo Il Postalista, pritraktanta filatelan kulturon kaj poŝtan historion. La retejestro, Roberto Monticini, disponigis al Esperanto ĉiumonatan spacon por artikolo pri Esperanto kaj Filatelo. La artikoloj ekaperis duone de januaro 2021, kaj tiuj daŭre restoss en la ttt-ejo. Sekve estis ricevita kroma spaco por aperigo de videoj, itale kaj esperante, pri la lingvo internacia, kaj ĉiun duan monaton oni publikigos niajn TEA-Bultenojn. Por vidi ĉion ĉi sufiĉas iri al ttt-ejo: https://ilpostalista.it, kaj en la koncerna serĉloko skribi “esperanto”: aperos ĉio rilata al ĝi, dulingve.
Novembre (19-20): Marija Belošević organizis kvinafoje la Memorialon honore al Lucija Borčić, plus premiadon de prozaj verkoj partoprenintaj en la TradukKonkurso. TEA partoprenis en tiu celebrado per prezento de video, kiu titoliĝas Niaj Antaŭuloj.
Decembre (15): Kiel tradicie oni festis la naskiĝ-datrevenon de nia Majstro, neĉeeste, sed rete. Oni povis spekti videon, prezentintan la elstaran figuron de Lazaro Ludoviko Zamenhof pere de foto, poŝtkartoj, poŝtmarkoj, glumartoj k.a. 
Ĝeneralaj informoj: 

Alirprogramoj de Radio Uno: daŭras la ĉeesto de Tea en la aliprogramoj de Rai. Dum la jaro okazis entute 5 elsendoj pri diversaj temoj. 
TEA-Bulteno: daŭre estas redaktata kaj aperas ĉiun duan monaton, do ses-foje jare, kiel kutime.

Je la 5a de oktobro oni kunsidis por konkretigo de la komuna projekto lanĉita de Centro de Volontula Servo FVG, kiun TEA realigos kun aliaj 4 volontulaj asocioj. La Centro subtenos finance. Titolo de la projekto: kulturoj – generacioj – sano. La projekto disvolviĝos ankaŭ en la 2021a jaro. 

